
内容概要

　　《济宁历代墓志铭》共收录济宁范围内出土的历代墓志一百三十余块，这些墓志不仅是我国传统
文化的重要载体，还是我国古代的重要文化遗产，也是我们祖先留下来的一笔不可再生的特殊文献资
源。
这些墓志不少出自著名书法家、艺术家、文学家、史学家之手，书法精湛、文字洗练，内容丰富，具
有很高的观赏价值和学术价值。
本书由李恒法、解华英编著。

章节摘录

　　三州二十县，家有积粟，野无饿莩，牛羊鸡犬，散被郊垌，富庶充实，如承平之世。
至于社稷山川诸祀，先生修崇坛壝，严饬器服，或树名木于周垣之外，一如仪制，无有所阙。
水驿在西门内，庳陋污湿，居者弗宁。
先生拣材木，候农之隙，更作于城南，庭堂室房宏敞逾昔。
冬寒河冻，驿舟不行，令舟人伐木为炭，穿土穴藏冰，因其馀力，以成事功。
泗水经郡城南，通淮江北，引河济地势高泻，构石为闸，而时蓄泄之。
鲁桥枣林二闸，历岁久坏，石填河中，舟道难之，役闸丁纽坏石治灰而甓之。
故以苇囷序粮，火屡为灾，教民为陶瓦营屋百余间，申戒火令，编民居为曹伍，递相救恤，其患遂止
。
大将军魏国徐公达、副将军曹国李公文忠，统士马十万之燕，驻郡稍久，要官劳吏，争索粮刍，相胶
葛于前，先生依序酬决，无不如意，一军称能。
永嘉侯朱公亮祖将舟师数百艘北征，河水涸，舟胶不可动，胁先生日：即趣五千夫竣河，否则，以军
法论。
日且暮，先生不忍烦民，泣祷于天，夜二鼓，天雨，黎明水起数尺，舟竞去，莫有言也。
先生为政以风化，为急务以德胜。
佐贰始虽倨慢，先生委诚待之，卒自愧服。
武夫悍将不知礼，久亦化戢。
在官纵无事，终日冠衣坐堂上，召诸吏授以书诗法律。
或公牍堆几，群辩方哗，先生片言折之，各心悦而去。
性不喜近名，常自诵日：近名必立威，立威必至害人，我不忍为也。
府庭之间，不陈杻械，革鞭悬楹间，示不忘罚。
省宪考绩，为六府之最。
八年春，入朝皇上，以为善治民，锡燕仪曹，使践其旧职，濒行，奖谕有加，且曰：政成，当显用卿
。
秋八月，知曹县事程贡尝以不职被笞，心衔之，上封事言状。
　　&hellip;&hellip;

